
 
 

VENDIM  

 

 

Data e miratimit: 19 prill 2010 

 

 

Lënda nr. 39/09 

  

Milenko BULATOVIĆ  dhe Snežana BULATOVIĆ 

 

kundër  

  

UNMIK-ut   

  

  

Paneli Këshillëdhënës për të Drejtat e Njeriut, më 19 prill 2010, 

Me anëtarët vijues të pranishëm:  

 

Z. Marek NOWICKI, Kryesues  

Z. Paul LEMMENS 

 

Të ndihmuar nga 

 

Z. Rajesh TALWAR, Zyrtar ekzekutiv  

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12, të datës 23 mars 2006 mbi themelimin e 

Panelit Këshillëdhënës për të Drejtat e Njeriut, 

 

Pas diskutimeve, vendos si në vijim:   

 

 

I. FAKTET  

 

1. Ankuesit janë pronar të një banese në “Ndërtesën e Programit të YU” në Prishtinë.  

 

2. Gjatë trazirave që shpërthyen në Kosovë nga 14 – 17 mars 2004, “Ndërtesa e 

Programit të YU” ishte dëmtuar shumë dhe ishte plaçkitur. Ankuesit ishin 

evakuuar nga ndërtesa më 17 mars 2004. Banesa e tyre ishte plaçkitur, me të 

gjitha gjërat personale dhe mobilet, qoftë të vjedhura apo të dëmtuara. Kombi i 

tyre, i cili ishte i parkuar përpara ndërtesës, ishte shkatërruar po ashtu gjatë 

trazirave. Që nga ajo kohë ata kanë banuar gjetiu.  

 

3. Pas trazirave të marsit 2004, Institucionet e Përkohshme të Vetëqeverisjes në 

Kosovë (IPVQ) përpiluan një plan të rindërtimit dhe kompensimit për personat 

pronat e të cilëve ishin dëmtuar apo shkatërruar gjatë trazirave. Plani parashihte 

rindërtim të shpejtë të shtëpive dhe sigurimin e 2,000 eurove për zëvendësimin e 

gjërave të nevojshme të shtëpisë.  

 

4. Ankuesit nuk ishin shënuar në listat për kompensim, banesa e tyre nuk ishte 

rinovuar dhe nuk kishin marrë kompensim për humbjen e kombit të tyre. Prandaj, 

ata iu drejtua disa institucioneve vendore dhe ndërkombëtare duke kërkuar që të 

zgjidhin ankesat e tyre, por pa sukses.    

 

5. Më 8 mars 2006, ankuesit kontaktuan me Institucionin e Ombudspersonit në 

Kosovë lidhur me çështjet e sipërpërmendura.  

 

6. Institucioni i Ombudspersonit konstatoi se ishte bërë shkelje e së drejtës së 

ankuesve në pronë dhe e kontaktoi Komisionin ndërministror për rindërtim në 

Prishtinë dhe Kryeministrin e Kosovës në fillim të vitit 2006, duke kërkuar 

zgjidhje të rastit të ankuesve.  

 

7. Institucionet përkatëse nuk i shtuan ankuesit në listën e personave që kishin të 

drejtë të marrin fondet në fjalë. Sipas ankuesve, këto institucione nuk i ndihmuan 

ata në rindërtimin e banesës së tyre dhe nuk siguruan kompensimin për kombin e 

tyre.   

 

8. Institucioni i Ombudspersonit gjithashtu iu drejtua UNMIK-ut lidhur me çështjet e 

sipërshënuara. UNMIK-u ishte në gjendje të sigurojë përfshirjen e ankuesve në 

listën e atyre që kishin të drejtë të marrin nga 2,000 euro, edhe pse ishte e paqartë 

nëse këto fonde ishin paguar ndonjëherë.   

 

II. ANKESAT  
 

9. Ankuesit pretendojnë se është shkelur e drejta e tyre për gëzim të papenguar të 

pasurisë të garantuar me nenin 1 të Protokollit nr. 1 të Konventës Evropiane për të 

Drejtat e Njeriut, nga shkaku se UNMIK-u nuk ka siguruar renovimin e banesës së 

tyre, nuk siguroi që ata të marrin 2,000 euro kompensim, dhe nuk siguroi që ata të 

marrin kompensim adekuat për shkatërrimin e kombit.  

 

III. PROCEDURA PRANË PANELIT  

 

10. Ankesa është paraqitur më 13 mars 2009 dhe është regjistruar më 18 mars 2009.  

 

11. Më 3 qershor 2009, Paneli Këshillëdhënës për të Drejtat e Njeriut ia komunikoi 

ankesën Përfaqësuesit Special të Sekretarit të Përgjithshëm (PSSP) për të marrë 

komentet e UNMIK-ut për pranueshmërinë dhe themelësinë e ankesës.  

 

12. Më 3 korrik 2009, PSSP-ja ofroi komentet e UNMIK-ut për pranueshmërinë dhe 

themelësinë e ankesës.  

13. Më 5 gusht 2009, Paneli ua dërgoi ankuesve komentet e UNMIK-ut për të marrë 

përgjigjen e tyre për komentet e UNMIK-ut.  

 

14. Sekretariati i Panelit tentoi të kontaktojë ankuesit me telefon në nëntor 2009 për 

t’i përkujtuar se afati i fundit për të dhënë përgjigje kishte kaluar dhe se ata duhet 

të dorëzojnë përgjigje lidhur me komentet e PSSP-së. Sekretariati i Panelit nuk 

kishte mundësi të bisedojë drejtpërsëdrejti me ankuesit, po u la porosi tek anëtarët 

e familjes të cilët thanë se ankuesit nuk synonin të ndërmarrin veprime të tjera 

lidhur me ankesën.  

 

15. Deri më sot, Paneli nuk ka marrë komunikata të tjera nga ankuesit.  

  

IV. LIGJI 

 

16.  Paneli nuk ka marrë komunikata të tjera nga ankuesit, përkundër faktit se kanë 

kaluar afërsisht tetë muaj nga skadimi i afatit për të dhënë përgjigje dhe pesë muaj 

nga biseda telefonike me familjet e ankuesve.   

 

17. Në këto rrethana, Paneli konsideron se ankuesit nuk synojnë të ndjekin 

aplikacionin e tyre. 

 

18. Prandaj, në pajtim me Rregullën 29 të Rregullores së Punë së Panelit, gjëja e 

duhur është që ky rast të hiqet nga lista. 

 

PËR KËTO ARSYE, 

 

Paneli unanimisht,  

 

VENDOS TË HEQË ANKESËN NGA LISTA E TIJ E RASTEVE. 

 

 

 

 

 

 

Rajesh TALWAR                                Marek NOWICKI 

Zyrtar ekzekutiv                           Kryesues  

